
Vergässe. vergässe, «i ha s halt vergässe», mer ver-
gisst äbe nüüt, wänn i alls wetti vergässe, fuuli Uus-
rede sind daas, nüüt als fuuli Uusrede -

Chonscht efangs, am Vieri söllischt daa sy, han i gsäit,
punkt Vieri, han i gsäit, jetzt ischt dann scho bald
viertel ab Vieri, jetz chonscht efangs -

I wäiss würkli nüüd, was us diir na emal sött wäärde,
schpööter im Labe, kai Konzäntration und käi Verant-
wortigsgfüül, absolut e käis -

Für was hat de Mentsch es Hirni im Chopf, tank zum
Bruuche isch es Hirni da, stell dr voor, wänn i au
alls vergässe wett, stell dr vor -

Dämnaa Staat mini Uur halt äbe stille, ha si welewäg
vergässe uuf z zie, da cha passiere, das chont voor,
gschäch nüüt Böösers -

E ganzi Viertelstund z spaat, da los, jetz schlaats grad
viertel ab Vieri, jo, was schlaats dänn daa, jetz häts

ja Föifi gschlage, Föifi -

